
((1,3-DIOKSOIZOINDOLIN-2-IL)(3-NITROFENIL)METIL) FOSFIN KISLOTA ASOSIDAGI 

KORROZIYA INGIBITORLARINI SINTEZ QILISH VA XOSSALARINI O‘RGANISH 

 

Anvarova Z.A 

 Bakoeva M. A 

Sharipova M. Z 

 

Annotatsiya: Ushbu maqolada ftalimidning m-nitrobenzaldegid va gipofosfit kislotasi 

bilan uch komponentli kondensatsiyasi natijasida ((1,3-dioksoizoindolin-2-il)(3-

nitrofenil)metil) fosfin kislota sintezi, identifikatsiyasi va sintez qilingan ingibitorlarni 

qo‘llanishi to‘g‘risida ma’lumot keltirilgan.  

Kalit so‘zlar: Ftalimid, m-nitrobenzaldegid, gipofosfit kislota, kondensatsiya, IQ spektr, 

ingibitor. 

  

Mahalliy xomashyolar va ftalangidrid asosida metallarni korroziyadan himoya qiluvchi 

samarali va iqtisodiy tejamkor ingibitorlar sintez qilindi. Tajriba natijasida olingan 

ma’lumotlar ingibitorlarning himoya mexanizmlarini o‘rganishga va samarali ingibitorlar 

yaratishga ma’lum miqdorda hissa qo‘shadi. Bugungi kunda metallarning yuzasidagi 

ingibirlash hodisalari kam o‘rganilgan sohalardan hisoblanadi.  

Ftalimidning m-nitrobenzaldegid va gipofosfit kislotasi bilan uch komponentli 

kondensatsiyasi natijasida ((1,3-dioksoizoindolin-2-il)(3-nitrofenil)metil) fosfin kislota 

sintezi.  (DIINFMFK) hosil bo‘lishi aniqlandi. Sovutgich, tomizgich voronka va mexanik 

aralashtirgich bilan jihozlangan 3 og‘izli tubi yumaloq kolbaga (0,05 mol) ftalimid va 7,55 g 

(0,05 mol) m-nitrobenzaldegid solindi. Reaksion aralashma suv hammomida past haroratda 

qizdirib va aralashtirib turilgan holda  (0,1 mol) gipofosfit kislota qo‘shildi. Reaksiya 2 soat 

davomida olib borildi. Reaksiya tugagach reaksiya aralashmasi muz ustiga sekin-asta 

aralashtirish bilan quyildi. Hosil bo‘lgan cho‘kma filtrlab quritildi. 11,6 g (77%)  ((1,3-

dioksoizoindolin-2-il)(3-nitrofenil)metil) fosfin kislota hosil bo‘ldi. 

1-rasm. Metilfosfin kislotaning IQ spektri. 

DIINFMFKning IQ spektr natijalariga ko‘ra quyidagi oraliqda yutilish maksimumlarga 

mos keluvchi guruhlar keltirilgan: 2931-2819 sm-1 ( (OH), 1458 sm-1 ( (-O-CH-), ( (-N-CH-), 

1340 sm-1 ( (P=O), 1111 sm-1, 1037 sm-1  ( (P-C-N).  DIINFMFKning IQ spektri tahliliga 

ko‘ra, 2931-2819 sm-1 sohalarda ( (OH) bog‘langan gidroksil guruhining tebranish chiziqlari 

paydo bo‘lgan, ( (-N-CH-) guruhlarga, 1340 sm-1 ( (P=O) sohada fosfor kislorod bog‘iga, 

1037 sm-1 sohada                ( (P-C-N) guruhiga tegishli yutilish maksimumlari hosil bo‘lgan.    

DFGNFMFK  ingibitorning  xona  haroratidagi  turli  miqdordagi   10% HCl va 5 % 

H2SO4 eritmasidagi samaradorlik ko‘rsatkichlari 

 
Sintez qilingan ingibitorning yuqoridagi agressiv muhitlarda 100 mg/l dan 300 mg/l 

gacha bo‘lgan konsentratsiyada korroziya tezligi va himoyalash samaradorligi o‘rganib 

chiqildi va natijalari 3-jadvalda keltirilgan. Natijalar quyidagicha DFGMFMFK ingibitorining 

100 mg/l miqdori 10% li xlorid kislotadagi qiymatlari ya’ni 12 soat davomidagi korroziya 

tezligi 0,0470 bo‘lsa, himoyalash darajasi 86,53 % ni tashkil etdi. 5% li sulfat kislota 

muhitidagi qiymatlari esa mos ravishda 0,0045 va 81,51% ni tashkil etishi aniqlandi. 

Olingan natijalar asosida quyidagicha xulosa qilish mumkin,  DFGNFMFK ingibitorlar 

va ularning korroziyaga qarshi xususiyatlari, ingibitorlarning himoyalash samaradorligiga 

ingibitor konsentratsiyalari, muhit xarorati va muhit agrissivlik darajalarining ta’siri 

aniqlandi. Ingibitorlarni ishlatishdagi optimal konsentratsiyalar va haroratlar oralig‘i 

belgilab olindi. 

Turli xil muhitlarda ingibitorlarning samaradorligini o‘rganildi. Ingibitorlarning ta’siri 

adsorbsion mexanizm ekanligini aniqlandi. Korrozion tok va korroziyalanish tezligi, 

himoyalash darajasi, tormozlanish koeffitsiyentining temperaturaga bog‘liqligi, optimal 

himoyalash uchun kerak bo‘lgan ingibitor konsentratsiyasi va sharoitlari aniqlandi.  

Tajriba natijalariga asoslanib sintez qilingan ingibitorlarni himoya mexanizmi haqidagi 

asosiy g‘oyalarni kengaytiradi va metallarni samarali himoya qilishning yangi yo‘nalishini 

shakllantirishga yordam beradi. Sintez qilingan ingibitorlar, kam zaharligi va yuqori 

samaradorligi tufayli suv ta’minoti tizimlarida, aylanma suvlarda shuningdek, neft, neft-

kimyo va gaz-kimyo sanoatida foydalanish uchun yaxshi istiqbolga ega. 

